
1

2

39

6

27

28
43

41

5
31

32

9
12

48 16

50

17
26

40

36

46

21
35

44

49

19

42
18

45

13

1423

24

20

15

10

25

47

29

11

7

4

3

33

8

38

GEOPENDE DEURE SE VISIE IS DAT GEEN CHRISTEN 
VERVOLGING ALLEEN HOEF TE VERDUUR NIE

MEER OOR DIE LYS

 Die Wêreldwaarnemingslys word 
deur Geopende Deure se ontleders 
saamgestel, wat werklike data van 
kundiges op grondvlak in 150 lande 
gebruik. Vervolging word in elke 
land aangeteken deur ‘n puntestelsel 
te gebruik wat die geweld en druk 
naspeur. Dit meet die hoeveelheid en 
erns van gewelddadige voorvalle teen 
Christene, asook die mate van druk wat 
toegepas word teen die beoefening 
van hul geloof op vyf vlakke van die 
lewe: Privaat, gesin, gemeenskap, 
nasionale en kerklike lewe.

VLAKKE VAN VERVOLGING

BAIE HOOG
61-80%

UITERMATIG
81-100% Vir interaktiewe kaart.

1 NOORD-KOREA
In die meer as 70 jaar wat die Kim-
familie in Noord-Korea heers, was 
hulle verantwoordelik vir die brutaalste 
behandeling ter wêreld van Christene. Bid dat 
God die harte van Kim Jong Un en ander in sy 
mag sal verander.

2 SOMALIË
Somalië is al vir baie jare amper bo-aan die 
Wêreldwaarnemingslys. Bid vir gelowiges 
wat alles waag om Jesus te volg sodat hulle 
die deursettingsvermoë sal hê om in só ŉ 
uitdagende omgewing vir Christus te bly leef.

3 LIBIË
Libië is steeds uiters onstabiel en dele van die 
land het baie min doeltreffende wetgewing. 
Dit lei tot gevaar vir God se volgelinge. Bid vir 
stabiliteit en dat orde in die land sal intree.

4 ERITREA
Die Eritrese regering erken slegs drie 
Christelike denominasies. Bid dat God 
sal ingryp om vryheid vir al Sy mense te 
bewerkstellig. Bid dat Hy krag sal gee 
aan Christene wat tronkstraf uitdien of 
gedwonge militêre diensplig doen.

5 JEMEN
Jemeniete is aan jare se brutale oorlog en 
humanitêre krisisse blootgestel. Vra God 
vir ŉ deurbraak in Jemen en vrede vir dié 
gefolterde nasie. Bid dat God gelowiges 
te midde van dié probleme sal beskerm.

6 NIGERIË
Nigerië is die gewelddadigste plek ter 
wêreld om as ŉ Christen te leef. Bid vir 
die slagoffers van geweld en hul gesinne, 
en dat hulle genesing en hoop sal vind.

7 PAKISTAN
Christene loop voortdurend die gevaar om valslik 
van Godslastering beskuldig te word. Vra God om Sy 
mense teen dié aantygings te beskerm.

8 SOEDAN
Bid vir die dapper gelowiges wat alles waag om 
ander in Soedan tydens konflik te dien. Vra God om 
hulle te beskerm en hul pogings met “vrugte” te seën.

9 IRAN
Bid vir geheime bekeerlinge vanaf Islam in Iran. Bid 
vir hulle om samesyn met ander gelowiges te vind 
en vir God om hulle teen arrestasie en tronkstraf te 
beskerm.

10 AFGANISTAN
Bid dat geheime gelowiges teen leed beskerm sal 
word. Bid dat hulle die gebede van hul broers en 
susters van regoor die wêreld sal aanvoel.


